
Барномаи мазкур дар доираи дигаргунињое, ки солњои охир дар кишвар ва љањон ба амал омадаанд ва бо дарназардошти дурнамои њафт соли оянда (2021-2027) тањия шуда, ба њалли масъалањои муњимми љомеа, аз љумла таъмин намудани рушди устувори иќтисодї, саноатикунонии босуръат, љорї кардани иќтисоди раќамї, истифодаи оќилонаи сарватњои табиї, рушди неруи инсонї ва тањкими соњањои иљтимої равона мегардад.
Дар давоми њафт соли гузашта мо дар паёмњои худ ба Маљлиси Олї дар бораи самтњои асосии сиёсати дохилї ва хориљии Љумњурии Тољикистон муфассал изњори назар карда, дар мулоќоту вохўрињо бо ањли љомеа мушкилоти иљтимоиву иќтисодї ва дастоварду пешравињои кишварро тањлил ва баррасї намудем. 
Дастоварду пешравињо мањсули зањмати софдилонаи халќи азизи Тољикистон буда, моро водор месозанд, ки дар ояндаи наздик низ бо њисси баланди масъулиятшиносї фаъолият кунем ва барои њар як сокини мамлакат зиндагии шоиставу шароити бењтарро муњайё намоем.
Пешрафти босуботи иќтисоди мамлакат, пеш аз њама, дар натиљаи татбиќи њуљљатњои ќабулгардидаи афзалиятнок, аз љумла «Стратегияи миллии рушд барои давраи то соли 2015», «Стратегияи баланд бардоштани сатњи некуањволии мардуми Тољикистон барои солњои 2013-2015», «Барномаи миёнамуњлати рушди Љумњурии Тољикистон барои солњои 2016-2020», «Стратегияи идоракунии молияи давлатї барои солњои 2009-2018» ва дигар барномањои давлатї таъмин гардид.
Њоло дар кишвар ислоњоти иќтисодї марњала ба марњала идома дошта, гузариш ба модели нави рушди иќтисодї ва расидан ба њадафњои тараќќиёти устувор тибќи «Стратегияи миллии рушди Љумњурии Тољикистон барои давраи то соли 2030» амалї шуда истодааст.
Дар њафт соли охир њаљми воќеии маљмўи мањсулоти дохилї беш аз ду баробар афзуда, суръати миёнаи солонаи рушди иќтисодї ба 7 фоиз баробар шуд, ки ин мутобиќи меъёрњои байналмилалї нишондињандаи баланд ба њисоб меравад. 
Чунин натиља аз њисоби афзоиши њаљми истењсоли мањсулоти саноатї 2,7 баробар, кишоварзї 1,5 баробар, савдо 2 баробар ва сармоягузорї 2,7 баробар таъмин гардид.
Маљмўи мањсулоти дохилї ба њар сари ањолии мамлакат аз 5 њазор сомонии соли 2013 то 8,8 њазор сомонї дар соли 2020 расонида шуд. 
Сањми бахши хусусї дар маљмўи мањсулоти дохилї дар ин давра аз 54 ба зиёда аз 70 фоиз расид.
Дар њафт соли охир зиёда аз 1200 корхонаи нави истењсолї ба фаъолият оѓоз карда, њамасола 150 њазор љойи кории доимї ва мавсимї таъсис дода шуд ва шумораи муњољирони мењнатї 50 фоиз кам гардид. 
Даромади пулии ањолї беш аз 2 ва музди мењнати миёнаи як корманд 2,4 баробар зиёд шуд.
Дар заминаи татбиќи сариваќтї ва босифати њуљљатњои стратегї нишондињандаи сатњи камбизоатї аз 38,3 фоизи соли 2013 то 26,3 фоиз дар соли 2020 паст гардида, сохтори истеъмолии ањолї таѓйир ёфт ва дар он њиссаи харољоти ѓайриозуќаворї бамаротиб зиёд гардид. 
Дар ин давра дарозумрии миёнаи шањрвандон аз 73 то 75 сол боло рафт ва фавти кўдакони синни то панљсола 20 фоиз коњиш ёфт.
Сиёсати самарабахши молияи давлатї амалї гардида, њаљми умумии даромади буљети давлатї аз 12 миллиард сомонии соли 2013 то 23,6 миллиард сомонї дар соли 2020, яъне  2 баробар афзоиш ёфтааст.
Дар њафт соли охир ба соњањои гуногуни иќтисоди миллї аз њисоби њамаи сарчашмањои маблаѓгузорї беш аз 83 миллиард сомонї сармоя, аз љумла зиёда аз 30 миллиард сомонї сармояи мустаќими хориљї љалб гардид.
Барои татбиќи лоињањои давлатии сармоягузорї 24 миллиард сомонї, аз љумла дар соњаи энергетика 11 миллиард сомонї, наќлиёт 7,3 миллиард сомонї, кишоварзї ва обёрї 1,3 миллиард сомонї, бахши иљтимої ва дигар соњањои афзалиятнок беш аз 4 миллиард сомонї равона карда шуд.
Илова бар ин, њоло барои рушди соњањои мазкур 70 лоињаи давлатии сармоягузорї бо маблаѓи умумии 36 миллиард сомонї амалї шуда истодааст.
Дар ин давра аз њисоби њамаи сарчашмањои маблаѓгузорї манзили истиќоматї ба масоњати 9 миллион метри мураббаъ, муассисањои тањсилоти миёнаи умумї ва томактабї бо зиёда аз 160 њазор љойи нишаст ва муассисањои тандурустї бо 9 њазор кат сохта, ба истифода дода шуданд.
Дар њафт соли охир беш аз 1500 километр роњи мошингард, 190 пул, 4 долони зидди тарма ва 50 километр роњи оњан бунёду навсозї гардида, имконияти транзитии кишвар густариш дода шуд. 
Дар натиља Тољикистон тибќи арзёбии созмонњои байналмилалї аз рўи нишондињандаи сифати роњњои мошингард дар байни кишварњои Иттињоди Давлатњои Мустаќил яке аз љойњои намоёнро ишѓол намуд. 
Љињати татбиќи њадафи стратегии таъмини истиќлоли энергетикии кишвар истењсоли неруи барќ аз 17,1 миллиард киловатт - соат дар соли 2013 то 21 миллиард киловатт - соат дар соли 2020 расонида шуд.
Бо талошњои созандаи Њукумат ва мардуми кишвар ду агрегати НБО-и «Роѓун» ба истењсоли неруи барќ шурўъ намуда, мањдудияти интиќоли барќ дар фасли зимистон бартараф  гардид.
Бо ин рўйдоди муњимми таърихї орзуи чандинсолаи халќи азизамон амалї гардид ва тамоми кишвар аз мушкилоти бебарќї рањої ёфт. 
Бовар дорем, ки мо бо зањмати софдилонаи мардум ва бо азми мутахассисони неругоњ дар оянда ин иншооти азими асрро бунёд карда, талаботи корхонањои саноатии кишварро бо неруи барќи аз нигоњи экологї тоза пурра таъмин месозем ва њаљми иловагии онро ба кишварњои њамсоя содирот мекунем.
Бо маќсади бењбуд бахшидан ба вазъи иљтимоиву иќтисодии минтаќањои кишвар, таъмини шуѓли пурмањсул ва баланд бардоштани фаъолнокии иќтисодии ањолї солњои 2019-2021 «Солњои рушди дењот, сайёњї ва њунарњои мардумї» эълон гардиданд.
Њоло омодагї ба љашни 30-солагии истиќлоли давлатї идома дорад, ки дар доираи наќшаи ба истиќболи ин љашни бузурги миллї тасдиќгардида, дар шањру ноњияњои кишвар беш аз 25 њазор иншооти иљтимоиву истењсолї ва сайёњї мавриди истифода ќарор дода мешавад.
Вусъат гирифтани раванди созандагї нишонаи возењи боло рафтани њисси ватандўстї дар миёни ањли љомеа мебошад. 
Зеро дар ин раванд шањрвандони кишвар сиёсати Роњбари давлатро њамаљониба дастгирї карда, дар њалли масъалањои иљтимої ва иќтисодї сањми арзишманд гузоштанд. 
Мардуми зањматќарини кишвар барои бењтар гардидани вазъи инфрасохтори дењот ёрии амалї расонида, дар бунёди иншооти иљтимої - муассисањои маориф, тандурустї, фарњанг ва таъмиру тармими роњу пулњо ва дигар ободгарињо њиссаи сазовор доранд.
Илми ватанї дар ин давра рушд намуда, олимони кишвар тайи њафт соли охир таваљљуњи асосиро ба тањќиќу омўзиши масъалањои асосии вобаста ба пешрафти соњањои муњимтарини иќтисоди миллї равона намуданд.
Дар соњаи маориф дар ин давра 135 муассисаи томактабї, 740 маркази ташаккули зењнии кўдакон, 1444 муассисаи тањсилоти миёнаи умумї ва синфхонањои иловагї бунёд гардида, бо таљњизоти замонавї таъмин карда шуданд. 
Инчунин, таъмири асосии 439 муассисаи тањсилоти миёнаи умумї ба анљом расида, 5 муассисаи тањсилоти олии касбї таъсис дода шуд. 
Дар ин муддат ба хотири татбиќи сиёсат оид ба дастгирии занон ва оила якчанд барномањои давлатї амалї шуда, шумораи онњо дар вазифањои роњбарикунанда бамаротиб зиёд гардид. 
Љавонон низ ба сифати ќишри фаъол ва созандаи кишвар њамаљониба дастгирї ёфта, дар ин самт хеле корњои назаррас амалї гардиданд. 
Дар ин раванд ду барномаи миллии рушди иљтимоии љавонон татбиќ гардида, дар назди Президенти Љумњурии Тољикистон Шўрои миллии кор бо љавонон таъсис ёфт.  
Соли 2017 «Соли љавонон» эълон гардид ва дар як ќатор шаҳру ноњияњои кишвар марказњои љавонон бунёд карда шуданд. 
Тадбирњои зикршуда имкон фароњам оварданд, ки љавонон дар њаёти сиёсиву иќтисодї ва иљтимову фарњангї фаъолона иштирок карданд. 
Мо, махсусан, ба рушди варзиш ва оммавигардонии он ањамияти аввалиндараља дода, дар кишвар толор ва майдончањои зиёди варзиш бунёд намудем ва варзишро гарави солимии љомеа эълон карда, садњо чорабинии варзиширо дар дохили кишвар ба роњ мондем.
Бо маќсади рушди њамаљонибаи варзиш ду барномаи давлатї амалї гардида, Ҷоизаи Президенти Ҷумҳурии Тоҷикистон барои  ғолибони мусобиқаҳои байналмилалии варзишї таъсис ёфт. 
Дар натиљаи таваҷҷуҳ ба ин соњаи муњим шумораи мактабњои варзиш ба 128, варзишгоњњо ба 124, майдончањои варзиш ба 7301, толорњои варзиш ба 1807, њавзњои шиноварї ба 92 ва иншооти махсуси варзиш ба 792 расида, ба кор оѓоз кардани Қасри теннис ва маҷмааи варзиши обї дар шаҳри Душанбе имкони дар кишвар баргузор намудани чорабиниҳои сатњи байналмилалиро фароњам овард. 
Дар ҳафт соли охир сиёсати хориҷии давлати Тоҷикистон дар доираи Консепсияи сиёсати хориљии Љумњурии Тољикистон дар тањрири нав ба дастовардҳои хеле назаррас ноил шуда, маќому мавқеи кишвар дар низоми муносибатҳои байналмилалӣ боз њам тањкиму таќвият пайдо кард.
Дар ин муддат якчанд пешнињоду ташаббусњои созандаи Президенти Љумњурии Тољикистон дар арсаи байналмилалї аз љониби љомеаи љањонї эътироф гардиданд, ки обрў ва эътибори Тољикистонро њамчун кишвари пешсаф дар њалли мушкилоти глобалї, аз љумла вобаста ба масъалањои обу экология, таѓйирёбии иќлим ва масоили амниятиву гуманитарї баланд бардоштанд.
Ќабули Ќатъномаи Маљмаи Умумии Созмони Милали Муттањид оид ба эълон намудани Дањсолаи байналмилалии амал «Об барои рушди устувор, солњои 2018-2028» намунаи барљастаи ин ибтикорот мебошад. 
Пойтахти Тоҷикистон шаҳри Душанбе ба маркази баргузории чорабиниҳои муҳимми байналмилалӣ табдил ёфт ва чанде аз онњо аз ҷониби ҷомеаи ҷаҳонӣ ба њайси “равандҳои Душанбе” эътироф шуданд. 
Њамчунин, раёсати кишвари мо дар якчанд созмони муҳимми минтақавӣ муваффақона анҷом ёфт. 
Сиёсати пешгирифтаи Ҷумҳурии Тоҷикистон дар самти муносибатҳои байналмилалӣ, аз ҷумла сиёсати “дарҳои кушода” ва бисёрсамтӣ самараи нек ба бор овард.  
Ҷумҳурии Тоҷикистон омода аст, ки дар оянда низ муносибатҳои некро бо тамоми кишварҳои дунё бар пояи эҳтироми ҳамдигар ва ҳамкории мутақобилан судманд густариш диҳад. 
Бовар дорам, ки дар њафт соли оянда мо њама якљо корњои боз њам муњиммеро ба анљом мерасонем ва Ватани азизамонро ободу пешрафта мегардонем.

Наќшањои барномавї дар давраи то соли 2027
Мо дар њафт соли оянда маќсад гузоштем, ки рушди устувори иќтисоди миллиро таъмин намоем, дар доираи татбиќи њадафи саноатикунонии босуръат бо љалби бахши хусусї корхонањои истењсолии нав бунёд кунем ва истењсоли мањсулоти ба раќобати бозор тобовар ва ба содирот нигаронидашударо ба роњ монда, тамоми иќтидорњои мављударо дар ин самт сафарбар созем. 
Њамзамон бо ин, вазъи соњањои афзалиятдоштаи кишвар, аз љумла саноат, кишоварзї, энергетика, наќлиёт, илм, маориф, фарњанг, тандурустї ва бахшњои дигарро бењбуд бахшида, ба сокинони мамлакат барои расидан ба зиндагии шоиста имконияти бештар фароњам оварем.
Бо ин маќсад мо дар њафт соли оянда татбиќи «Стратегияи миллии рушди Љумњурии Тољикистон барои давраи то соли 2030» - ро таъмин карда, дар ин асос муњимтарин масъалањои иќтисодиро амалї менамоем.  
Дар ин давра дар бахши иќтисодї ба се вазифаи асосї афзалият дода мешавад:
- таъмин намудани рушди устувор бо роњи баланд бардоштани гуногунсамтї ва раќобатнокии иќтисоди миллї;
- афзоиш додани њиссаи табаќаи миёнаи ањолии мамлакат;
- расидан ба сатњи рушди иљтимоиву иќтисодии кишварњои даромадашон миёна.
Инчунин, барои барои расидан ба њадафњои стратегии давлат, яъне истиќлолияти энергетикї, амнияти озуќаворї ва саноатикунонии босуръат тавсеа додани татбиќи барномаву тадбирњо дар соњањои дахлдор ва вобаста ба ин, ба анљом расонидани маљмўи амалњо доир ба афзоиши иќтидорњои истењсоливу имкониятњои инфрасохторї, такмил додани равандњои идориву истењсолї, истифодаи самараноки захираву имкониятњои мављуда ва таќвияти нерўи инсонї таъмин карда мешавад. 
Тавассути саноатикунонии босуръати кишвар сифати рушди иќтисоди миллї таъмин гардида, низоми дастгирии соњибкориву сармоягузорї ва иќтисоди раќамї такмил меёбад.
Вобаста ба захираву имкониятњои минтаќањои кишвар навоварињо љорї гардида, ба рушди неруи инсонї такони љиддї бахшида мешавад.
Мувофиќи наќшањои пешбинишуда њаљми маљмўи мањсулоти дохилии кишвар ва таносуби он ба њар сари ањолї дар 7 соли оянда 2 баробар афзоиш меёбад.
Њиссаи табаќаи миёнаи ањолї то 45 фоиз афзуда, сатњи камбизоатї то 18 фоиз коњиш дода мешавад.
Њамасола љойњои кории доимї ва мавсимї таъсис дода шуда, давлат барои њалли сариваќтии масъалањои иљтимоии ањолї ва фароњам овардани шароити зиндагии арзандаи мардум тадбирњои зарурї меандешад.
Сатњи дастрасии ањолии кишвар ба мањсулоти озуќа, бахусус, ѓизои хушсифати мутобиќ ба меъёрњои тавсияшуда афзоиш ёфта, вобастагии иќтисоди кишвар аз воридот кам карда мешавад.
Сифати хизматрасонињо дар соњањои маорифу тандурустї ва њифзи иљтимоии ањолї тадриљан баланд бардошта, аз њисоби њамаи сарчашмањои маблаѓгузорї ба ин бахш бо дарназардошти нафаќа ва суѓуртаи иљтимої зиёда аз 123 миллиард сомонї равона мегардад.
Ислоњот дар соњаи дастгирии соњибкорї ва фароњам овардани фазои мусоиди сармоягузорї идома ёфта, ташаббусњои созандаи соњибкорон минбаъд низ дастгирї ва њуќуќу манфиатњои онњо њимоя карда мешаванд.
Вобаста ба вазъи таѓйирёбандаи љањон, зиёд гардидани таъсири хатару тањдидњо ба иќтисоди кишвар ва пешгирии онњо љињати таќвияти фаъолияти нињодњои давлатї тадбирњои сариваќтї андешида, самаранокии идоракунї ва сифати хизматрасонињои давлатї баланд бардошта мешавад. 
Њамкории давлат бо бахши хусусї ва љомеаи шањрвандї густариш меёбад.
Дар асоси ин барнома мо дар оянда барои рушди тамоми соњањои њаёти љомеа шароити мусоид фароњам оварда, пояњои давлатдорї, њифзи њуќуќу озодињо, манфиат ва шаъну шарафи шањрвандонро таќвият мебахшем, тарбияи ватандўстї ва худшиносиву худогоњии мардум, хусусан, наврасону љавононро вусъат бахшида, суботу амнияти љомеаро мустањкам мегардонем ва љињати бењтар намудани сатњи некуањволии мардум ва болоравии нуфузи кишвар дар арсаи байналмилалї талош мекунем.
Барои татбиќи наќшањои барномавї тадбирњои зеринро амалї месозем:

1. СИЁСАТИ ИЌТИСОДЇ
Мо барои татбиќи сиёсати иќтисодї дар оянда њалли масъалањои зеринро зарур медонем: 
- таъмин намудани рушди устувори иќтисоди миллї барои амалисозии њадафи олї - баланд бардоштани сатњу сифати зиндагии ањолии кишвар;
- тањия ва татбиќ намудани њуљљатњои стратегї ва барномавии тараќќиёти кишвар ва минтаќањои он, аз љумла «Барномаи миёнамуњлати рушди Љумњурии Тољикистон барои солњои 2021-2025»;
- тањким бахшидан ба сармояи инсонї, баланд бардоштани самаранокии истењсолот ва истифодаи оќилонаи сарватњои табиии кишвар њамчун замина барои таъмин намудани гузариш ба модели индустриалии рушд ва баланд бардоштани раќобатнокии иќтисоди миллї;
- мунтазам зиёд намудани њаљми даромадњои пулии ањолї ва музди мењнати кормандон;
- такмил додани механизми дастгирии давлатии молистењсолкунандагони ватанї тавассути истифодаи самараноки воситањои њавасмандгардонї ва пешнињоди усулњои муосири дастгирии молиявии онњо;
- идома додани ислоњоти низоми идоракунии давлатї бо маќсади баланд бардоштани самаранокии фаъолияти сохторњои давлатї;
- бо маќсади пешгирї кардани таъсири хавфњои эњтимолї ба иќтисоди миллї, таъмин намудани суботи молиявии кишвар ва устувории макроиќтисодї таќвият бахшидан ба раванди њамоњангсозии сиёсати буљету андоз, пуливу ќарзї ва робитањои иќтисодии хориљї; 
- рушди бозори коѓазњои ќиматнок;
- вусъат бахшидан ба раванди буљетикунонии барномавї ва васеъ љорї намудани технологияњои раќамї дар ин самт;  
- дар заминаи татбиќи «Стратегияи идоракунии молияи давлатї барои солњои 2019-2030» таъмин кардани самаранокии идораи молияи давлатї ва пурзўр намудани назорати истифодаи маќсадноки маблаѓњои буљетї;
- баланд бардоштани сатњи эътимоднокии бонкњо ва таъмин намудани дастрасии ањолї ба захирањои молиявию ќарзї тавассути такмил додани фаъолияти низоми бонкии кишвар, љалби бештари воситањои молиявї ва бењтар кардани сифати хизматрасонињо;
- истифодаи васеи технологияњои муосири пардохти ѓайринаќдї дар соњањои иќтисоди миллї;
- бо маќсади фароњам овардани фазои мусоиди сармоягузорї ва рушди фаъолияти соњибкорї такмил додани низоми маъмурикунонии андоз;
- идома бахшидани ислоњот доир ба бењтар кардани фазои сармоягузориву соњибкорї, баланд бардоштани мавќеи кишвар дар раддабандињои байналмилалї ва дастгирии давлатии фаъолияти соњибкорї, аз љумла соњибкории хурду миёна ва молистењсолкунандагони ватанї;  
- таъмин намудани фаъолияти бонизоми соњибкорї тавассути ташкили марказњои хизматрасонї ба сармоягузорону соњибкорон дар минтаќањои кишвар ва содда гардонидани расмиёти пешбурди фаъолияти соњибкорї, аз љумла такмил додани низоми иљозатдињї ва санљиши фаъолияти субъектњои соњибкорї;
- тањия ва амалї намудани «Стратегияи сармоягузории Љумњурии Тољикистон барои давраи то соли 2030» ва «Барномаи давлатии дастгирии соњибкорї дар Љумњурии Тољикистон барои солњои  2021-2025»;
- такмил додани низоми таъмини кафолати сармоя ва њуќуќи соњибмулкї мутобиќ ба меъёрњои байналмилалї бо маќсади љалби бештари сармояи мустаќими хориљї ба иќтисоди кишвар;
- густариш бахшидан ба њамкорињои молиявию иќтисодии кишвар бо шарикони рушд љињати љалби бештари сармоя ба иќтисоди миллї;
- амалї кардани консепсияњои иќтисоди раќамї ва њукумати электронї дар идора ва хизматрасонињои давлатї љињати таъмин намудани хизматрасонињои босифат ба ањолї ва соњибкорон;
- истифодаи технологияњои пешрафтаи инноватсионї дар истењсолот бо маќсади баланд бардоштани сатњи раќобатнокии иќтисоди миллї;
- фароњам овардани заминањои ќонунгузорї ва сохторї барои амалї намудани барномањои миллии инноватсионї; 
- дар соњаи саноати кишвар бо љалби сармояи дохиливу хориљї ба роњ мондани коркарди пурраи ашёи хом то истењсоли мањсулоти нињої;
- тавсеа бахшидан ба фаъолияти минтаќањои озоди иќтисодї ва ташкил кардани минтаќањои саноатї дар кишвар;
- таъсис додани маљмаа ва корхонањои агросаноатї барои зиёд намудани коркарди мањсулоти кишоварзї, аз љумла коркарди меваю сабзавот ва дигар навъњои мањсулоти кишоварзї;
- афзоиш додани њаљми истењсоли мањсулоти раќобатноки ивазкунандаи воридот ва ба содирот нигаронидашуда, инчунин, бунёд намудани марказњои логистикї;
- зиёд намудани њаљми истењсоли мањсулоти соњањои парандапарварї ва моњипарварї барои пурра таъмин намудани эњтиёљоти ањолии кишвар;
- истифодаи дастовардњои илму техника дар соњаи тухмипарварї, зотпарварї, биотехнология, дастгирї кардани коркарди навъњои нави зироатњои серњосил ва ба шароити иќлими мањал мувофиќ;
- амалї намудани сиёсати экологї доир ба коњиш додани таъсири фаъолияти инсон ба муњити зист;
- тавсеа бахшидан ба сиёсати «иќтисоди сабз», вусъатдињї ва дастгирии давлатии низоми соњибкории экологї;
- идома додани сохтмони НБО-и «Роѓун», НБО-и «Себзор», хатти интиќоли барќи байналмилалии Осиёи Марказї-Осиёи Љанубї – «CASA - 1000», таљдиди НБО-њои «Норак», «Ќайроќќум» ва «Сарбанд»;
- бунёд кардани иќтидорњои нави истењсоли неруи барќ ва гармї љињати таъмин намудани истиќлоли энергетикии кишвар;
[bookmark: _GoBack]- идома додани сохтмон ва таљдиди инфрасохтори наќлиётиву коммуникатсионї ва бунёди долонњои транзитии наќлиётї, аз љумла дар роњњои автомобилгарди Душанбе-Бохтар, Бохтар-Данѓара, Данѓара-Гулистон, Кўлоб-Муъминобод, Хуљанд-Конибодом, Восеъ – Темурмалик - Кангурт, Гулистон-Кўлоб, Кўлоб-Шамсиддини Шоњин, Балљувон-Сари Хосор, Шкев-Ќалъаихумб, Ќалъаихумб-Ванљ, ќитъаи Обигарм-Нурободи шоњроњи Вањдат-Ќарамиќ, Гулистон – Фархор – Панљ - Дўстї, Хуљанд-Ашт ва дигар роњњои дохилї;
- васеъ намудани љуѓрофияи њамлу наќл, баланд бардоштани сатњу сифати хизматрасонии наќлиётї ва дастрасї ба он;
- таъмин кардани рушди соњаи авиатсияи гражданї ва инфрасохтори транзитии наќлиёти њавої;
- амалї намудани лоињањои бунёди шабакаи нуриву нахии байналмилалї, таъмин намудани дастрасї ба хизматрасонињои телекоммуникатсионї;
- густариш бахшидан ба раванди ташаккули низоми шањрњои миёна ва хурд њамчун «марказњои устувори рушд» дар дењоти кишвар;
- ташкил кардани инфрасохтори муосир дар дењоти кишвар љињати таъмин намудани рушди устувори иљтимоиву иќтисодї ва баланд бардоштани сатњи некуањволии мардум;
- бо љалби сармояи дохиливу хориљї ташаккул додани инфрасохтори замонавии сайёњї, бахусус сайёњии экологї, табобативу солимгардонї, таърихиву фарњангї, кўњнавардї, шикор ва дигар намудњои сайёњї ва бо истифода аз усулњои муосир васеъ ба роњ мондани тарѓибу ташвиќи имкониятњои сайёњии кишвар. 

1. МАОРИФ ВА ИЛМ
Бо дарназардошти он, ки илму маориф рушди муттасили њар як кишварро таъмин мекунад, мо дар ин самт амалї намудани тадбирњои зеринро мувофиќи маќсад мешуморем:
-	таваљљуњи авваландараља зоњир намудан ба соњаҳои илму маориф, идома бахшидани ислоњот дар ин самт, давра ба давра зиёд намудани маоши кормандон ва таҳкими пояњои моддиву техникии онњо, аз љумла таъминот бо технологияњои иттилоотиву коммуникатсионї;
-	баланд бардоштани сатҳу сифати таълим дар њамаи зинањои тањсилот, љорї намудани усулњои фаъоли таълим ва истифодаи таљрибаи пешќадам дар раванди тањсилот;
- амалї намудани наќшаи чорабинињо доир ба татбиќи «Барномаи рушд ва омўзиши илмњои табиї, даќиќ ва риёзї барои солњои 2020 - 2040 дар Љумњурии Тољикистон»;
- такмил додани низоми таҳсилоти муттасил, фосилавї ва фарогир ва фароҳам овардани заминаи мусоид ҷиҳати касбу ҳунаромӯзии наврасон, ҷавонон ва калонсолон;
· фарогирии бештари кўдакон ба муассисањои томактабї ва татбиќи барномањои давлатї барои фароњам овардани шароити баробари дастрасї ба рушди зењнии кўдакон дар дењоти кишвар;
- андешидани тадбирњои зарурї љињати дар љомеа баланд бардоштани маќоми омўзгорон ва бењбуд бахшидан ба вазъи иљтимоии онњо; 
- амалї намудани тадбирњои зарурї доир ба рушди сармояи инсонї, тавсеа бахшидан ба имкониятњои зењнии кишвар ва навсозии низоми идораи тамоми зинањои тањсилот дар шароити замони муосир;
-	таъмин намудани робитаи илм бо истеҳсолот ва ба роњ мондани њамкорињои самарабахш миёни муассисањои илмиву таълимї ва ширкату корхонањои истењсолии давлатї ва хусусї;
· муайян кардани самтњо ва равияњои афзалиятноки илм, тањким бахшидан ба заминањои моддиву техникии муассисањои илмиву тањќиќотї, њамоњангсозии корњои илмиву тањќиќотии муассисањои илмї ва муассисањои тањсилоти олии касбии кишвар;
· тањия ва татбиќ намудани “Стратегияи Љумњурии Тољикистон дар соњаи илм, технологияњо ва инноватсия барои давраи то соли 2030”;
· тавсеа додани њамкорињои илмї доир ба масъалањои глобалии таѓйирёбии иќлим, пешгирии офатњои табиї ва масъалањои марбут ба об дар сайёра;
· андешидани тадбирњои зарурї барои њавасмандгардонии ихтироъкорї ва навоварї.

1. ШУЃЛ, ТАНДУРУСТЇ ВА ЊИФЗИ ИЉТИМОИИ АЊОЛЇ
Дар њафт соли оянда љињати њалли масъалањои шуѓл тадбирњои љиддї андешида, барои боз њам бењтар гардонидани солимии љомеа ба соњањои тандурустї ва њифзи иљтимоии ањолї афзалият дода, амалї намудани њадафњои зерин пешбинї мегардад: 
- таќвият бахшидан ба фаъолнокии иќтисодии ањолї, таъсис додани бозори мењнати ќобили раќобат ва ташкил кардани љойњои нави корї;
- бо дарназардошти омилњои демографї муайян намудани дурнамои бозори мењнат, муњољирати мењнатї ва тањияву татбиќ намудани њуљљати консептуалї барои давраи дарозмуддат;
- дастрас гардонидани хизматрасонињои маќомоти давлатии шуѓли ањолї ва дар ин самт љорї намудани технологияњои раќамї ва тањияи барномањо барои онњо; 
- дастгирї кардан ва рушд додани соњибкории хурду миёна дар шањру дењот;
- тањия намудани барномањои махсуси бењтар гардонидани имкониятњои шуѓл барои занон, шахсони маъюб ва гурўњњои дорои имконияти мањдуд, васеъ ба роњ мондани истењсоли воситањои техникии тавонбахшї барои маъюбон ва шахсони дорои имконияти мањдуд;
	- дар њафт соли оянда зиёд кардани курсњои кўтоњмуддати касбї барои љавонон ва калонсолон, аз љумла такмили ихтисосу бозомўзї ва соњиби касб намудани њар як шахси бешуѓл; 
- бо маќсади эњёи њунарњои мардумї ва рушди соњаи сайёњї ташаккул додани заминањои њуќуќї ва сохтории соњаи њунармандї, рушди инфрасохтори он, васеъ намудани дастрасии њунармандон ба тањсилоти касбї, дар заминаи муассисањои давлатии тањсилоти ибтидої ва миёнаи касбї таъсис додани ихтисосњои сайёњї ва њунарњои мардумї;
	- банаќшагирии захирањои инсонї барои идораи давлатї, такмил додани низоми дурнамо ва механизми њифзи бозори мењнат; 
	- амалигардонии барномањои афзалиятноки тандурустї ва њифзи иљтимої барои давраи то соли 2030; 
	- тадриљан зиёд намудани маблаѓгузории соњањои тандурустї ва хизматрасонии иљтимої;
	- ворид намудани технологияњои нави ташхису табобат дар муассисањои тандурустї ва њифзи иљтимоии ањолї ва бењтар сохтани дастрасии ањолї ба хизматрасонии босифат;
- бо дарназардошти дастовардњои илми муосир, технологияњои њозиразамон ва сарватњои табиии кишвар тараќќї додани соњаи дорусозї;
- амалї намудани тадбирњои иловагї доир ба њифзи иљтимоии ятимон, кўдакони маъюб ва бесаробон. 



1. ФАРЊАНГ, МАЪНАВИЁТ ВА ИТТИЛООТ
Мо фарњангро њастии миллат ва яке аз роњњои асосии баланд бардоштани сатњи маърифати ањли љомеа эълон намуда, барои рушди маънавиёти љомеа тадбирњои навро роњандозї мекунем ва дар њафт соли оянда дар инкишофи фарњанг, санъату мусиќї, театр, кино, њифзи ёдгорињои таърихї, иттилоот ва баланд бардоштани завќи зебоипарастии шањрвандон тадбирњои зеринро амалї мекунем;
- тањким бахшидан ба сатњи маънавиёти љомеа ва таъмин намудани рушди забони давлатї ва фарњангу санъат њамчун самти муњимми сиёсати давлатї; 
- устувор намудани пояњои моддиву техникии муассисањои фарњанг ва бо маќсади бењтар намудани фаъолияти онњо ќабул кардани барномаву стратегияњои нави давлатї;
	- њавасманд гардонидани мутахассисони соњаи фарњангу санъат ва муњайё намудани шароити арзанда барои истеъдодњои љавон;
	- њифз кардани мероси фарњанги миллї, васеъ тарѓибу ташвиќ  намудани дастовардњои даврони соњибистиќлолии мамлакат;
	- пешгирї кардани пањншавии афкори радикаливу ифротгарої дар байни љавонон ва роњ надодан ба таъсири равияњои хатарноки мафкуравї;
	- арљ гузоштан ба мероси моддиву маънавии халќи тољик  ва дастовардњои фарњангии љањони муосир;
	- бо маќсади њифзи ёдгорињои таърихї ва бостонї тањия намудани барномањои давлатї;
	- оммавї гардонидани китобхонї, фароњам овардани шароити мусоид барои болоравии сатњи маънавиёт ва љањонбинии ањли љомеа;
	- ба тарѓибу ташвиќи њадафњои миллї, дастовардњои истиќлоли давлатї, озодї, давлатдории миллї ва рушди минбаъдаи Тољикистон васеъ љалб намудани воситањои ахбори омма.

1. ЉАВОНОН, ЗАНОН ВА ВАРЗИШ
Мо аз рўзњои аввали соњибистиќлолї ба масъалаи тарбияи њамаљонибаи љавонон њамчун самти муњимтарини сиёсати давлат ва њалли мушкилоти вобаста ба оила ва занон диќќати аввалиндараља дода, дар њафт соли оянда маќсад дорем, ки ташаббусњои созандаи љавононро дастгирї карда, наќши занонро дар љомеа боз њам баланд бардошта, оммавигардонии варзишро таъмин намоем ва дар ин соњањо тадбирњои зеринро амалї гардонем:
· бо маќсади боз њам тањким бахшидани њувияти миллї миёни наврасон ва љавонони кишвар тањия намудани барномаҳои нави тарбияи ватандўстї; 
·  тањким бахшидан ба заминаҳои меъёрии ҳуқуқии соҳа, аз љумла дар тањрири нав ќабул кардани Қонуни Ҷумҳурии Тоҷикистон “Дар бораи ҷавонон ва сиёсати давлатии ҷавонон”, “Стратегияи миллии сиёсати давлатии ҷавонон” ва “Консепсияи миллии сиёсати давлатии ҷавонон”;
· зиёд намудани таваљљуњи љавонон ба илмомўзї, ихтироъкорї, навоварї ва бунёд кардани марказњои инкишофи зењнии наврасону љавонон;
- бо дарназардошти манфиатњои миллї таќвият бахшидан ба эњсоси ватанпарастї, худшиносии миллї, тањаммулгарої ва љањонбинии дунявї миёни љавонон;
- фароњам овардани шароит барои боз њам бештар љалб кардани љавонон ба равандњои фарњангї, иќтисодї, илмї ва маърифатии байналмилалї;
- ба хотири васеъ намудани фаъолияти занон дар рушди иқтисоди миллӣ таҳия ва амалї кардани “Стратегияи миллии фаъолгардонии наќши занон дар Љумњурии Тољикистон барои солњои 2021-2030»;
	- такмил додани заминањои ќонунгузории њимояи њуќуќу манфиатњои  оила њамчун нињоди иљтимої ва асоси тарбияи фарзанд, тавсеа бахшидани маърифати оиладорӣ ва таъмин намудани устувории оилаҳои ҷавон;
- тавсеа бахшидан ба раванди иштироки занон дар рушди иқтисоди кишвар, зиёд кардани њаљми грантҳои Президенти Љумҳурии Тоҷикистон ва ҷудо намудани қарзҳои имтиёзнок барои занони соҳибкор;
	- бо маќсади таъмин намудани рушди минбаъдаи ҳунарҳои мардумӣ ва корҳои хонагӣ ташкил кардани корхонаҳои хурду миёна ва ба ин восита баланд бардоштани сатҳи зиндагии оилаҳои камбизоат;
	- ба фаъолияти маќомоти марказї ва мањаллї бештар љалб намудани занон;
- оммавї гардонидани варзиш, васеъ тарѓиб намудани тарзи њаёти солим ва тарбияи ҷисмонї, тањия кардани барномаҳои нави давлатї доир ба рушди варзиши касбї;
- идома додани бунёди иншооти муосири варзиш ва таъмин намудани шароити мусоид барои иштироки варзишгарон дар мусобиќањои байналмилалї.

1. МАСЪАЛАЊОИ СИЁСЇ, ВОЛОИЯТИ ЌОНУН, АМНИЯТ, МУДОФИА ВА ТАКМИЛИ ЌОНУНГУЗОРЇ

Маќсади муњимтарини мо дар ин самт баланд бардоштани фарњанги сиёсии шањрвандони мамлакат ба шумор рафта, њадафи асосї устувору пойдор гардонидани пояњои давлати соњибихтиёр, демократї, њуќуќбунёд, дунявї ва иљтимої мебошад. 
Ба ин маќсад амалї намудани тадбирњои зеринро муњим медонем:
- тавсеа бахшидан ба фарњанги сиёсии шањрвандон, таъмин намудани иштироки шањрвандон ва нињодњои љомеаи шањрвандї дар идоракунии корњои давлатї, эњтироми Конститутсия ва садоќат ба давлат;
- таъмин намудани тањкиму пойдории давлатдории миллї, арљ гузоштан ба рамзњои давлатї ва арзишњои миллї;
- густариш додани њисси ватандўстиву ватанпарастї, худогоњиву худшиносї ва њифзи њувияти миллї дар љомеа;
- тавсеа додани фарњанги сулњ ва таќвият бахшидан ба вањдати миллї њамчун дастоварди нодири мардуми Тољикистон;
- њифз намудани суботу оромии љомеа, тањким бахшидан ба ќонунияту тартиботи њуќуќї, яъне таъмин кардани волоияти ќонун, њимоя кардани њуќуќу озодињои инсон ва шањрванд ва дар ин самт тањия ва ќабул намудани «Стратегияи рушди низоми њуќуќии кишвар барои давраи то соли 2030»;
- тањия ва ќабул кардани ќонунњо дар бораи њифз намудани њуќуќу озодињои инсон ва шањрванд, тартиботи њуќуќї ва манфиатњои љомеа ва шахс;
- ба хотири тањким бахшидан ба асосњои њуќуќии рушди устувори иќтисодї ќабул кардани ќонунњои таъминкунандаи њифзи њуќуќи моликият, фаъолияти озоди иќтисодї ва соњибкорї;
- баланд бардоштани фарњанги њуќуќии шањрвандон ва дар ин самт таќвият додани фаъолияти маќомоти судї, њифзи њуќуќ ва иттињодияњои љамъиятї;
- таъмин кардани амнияти миллї барои њифзи суботу оромї, дастовардњои истиќлол ва мустањкам намудани пояњои давлатдории миллї;
- таким бахшидани њифзи сарњади давлатї, муњайё сохтани шароити бењтар барои сарњадбонон ва риояи талаботи санадњои меъёрии њуќуќии танзимкунандаи фаъолияти соња;
- пурзўр намудани мубориза бар зидди љинояткорї, хусусан, љиноятњои муташаккили фаромиллї - терроризм, ифротгарої, муомилоти ѓайриќонунии маводи мухаддир, силоњ ва кибертерроризм, инчунин, ба роњ мондани шаклу усулњои муосири муќовимат ба дигар хатару тањдидњои нави љањонї;
- таќвият бахшидани муќовимат бар зидди коррупсия ва андешидани чорањои муассир барои аз байн бурдани сабабу омилњои ба содиршавии он мусоидаткунанда, амалї намудани тадбирњои иловагї љињати ба вуљуд овардани рўњияи зиддикоррупсионї дар љомеа;
- тањким бахшидани риоя ва иљрои ќатъии ќонунњо ва оинномањои хизматї аз љониби хизматчиёни њарбї, тањким бахшидан ба омодагии касбии онњо, инчунин, баланд бардоштани њисси ватандўстї, садоќат ба миллат, давлат ва савганди њарбї.

7. СИЁСАТИ ХОРИЉЇ ВА МУНОСИБАТЊОИ 
БАЙНАЛМИЛАЛЇ

Бо вуљуди дастовардҳои муҳим дар сиёсати хориҷӣ ва бо дарназардошти ҳадафҳои наве, ки дар назди кишвари мо ќарор доранд, ҷиҳати ҳимояву пешбурди манфиатҳои миллӣ ва тањким бахшидан ба  ҷойгоҳи кишвар дар арсаи байналмилалӣ дар ҳафт соли оянда иљрои корҳои зеринро мувофиќи маќсад мешуморем:
- тақвият бахшидани муносибатҳои байналмилалӣ ва равобити Ҷумҳурии Тоҷикистон бо кишварҳои дӯсту ҳамҷавор тибқи усулу меъёрҳои пазируфташудаи байналмилалӣ ва воқеиятҳои ҷаҳони муосир;
- вусъат додани таҷрибаи ҳамзистии дӯстона бо халқҳои Осиёи Марказӣ ва рушду тавсеа додани робитаҳои ҳасана ва ҳамкории гуногунҷанбаи мутақобилан судманд бо кишварҳои минтақа;
- густариши бештари муносибатҳои дӯстона бо кишварҳои узви Иттиҳоди Давлатҳои Мустақил ва тавсеа бахшидани ҳамкориҳо дар соҳаҳои илму фарҳанг, технологияњои нав, сармоягузорӣ ва такмили ниҳодҳои демократӣ;
- тањким бахшидани ҳамкориҳои сиёсӣ, иқтисодиву тиҷоратӣ ва сармоягузорӣ бо кишварҳои Осиёи Ҷанубӣ, Осиёи Ҷануби Шарқӣ, Ховари Миёна, Амрико, Иттиҳоди Аврупо ва Африќо;
- устувор намудани мақом ва нуфузи сиёсии Ҷумҳурии Тоҷикистон дар арсаи байналмилалӣ ва татбиқи ташаббусҳои глобалии кишвар дар ҳалли масъалаҳои марбут ба захираҳои об;
- истифодаи бештари воситаҳои дипломатияи иттилоотӣ дар густариши равобит бо кишварҳои ҷаҳон ва созмонҳои байналмилаливу минтақавӣ бо мақсади таблиғи фазои сармоягузорӣ, ташвиқи ҳамкориҳои самарабахши иқтисодиву тиҷоратӣ ва рушди сайёҳӣ;
- такмил додани равиши сиёсати хориҷии мутавозин ва эътимоднок бо кишварҳои ҷаҳон, созмонҳои байналмилаливу минтақавӣ ва ниҳодҳои молиявию сармоягузорӣ;
- идома ва такмил додани сиёсати “дарҳои кушода”; 
- таҳким бахшидани раванди ҳамкориҳо бо мақсади таъмин намудани амният ва субот дар қаламрави кишвар, минтақаи Осиёи Марказӣ ва саросари ҷаҳон тавассути истифодаи васеи имконоту механизмҳои мавҷудаи созмонҳои байналмилалӣ ва минтақавӣ;
- ба таври пайваста идома додани робитаҳои муассир бо созмонҳои байналмилалӣ, аз ҷумла СММ ва зерсохторҳои он;
- ҷиҳати пешбурди дипломатияи иқтисодӣ ва манфиатҳои иқтисодии кишвар густариш додани робитаҳои судманд бо шарикони рушду стратегӣ ва ниҳодҳои бонуфузи молиявии ҷаҳон;
- ба таври шоиста муаррифї кардани Ҷумҳурии Тоҷикистон, роҳандозї намудани дипломатияи фарҳангӣ ва инсонӣ бо дарназардошти љанбаҳои мусбат ва манфии раванди ҷаҳонишавӣ;
- таҳким бахшидан ба дастгирии ҳуқуқӣ ва фарҳангию маърифатӣ, робита бо ҳамватанони бурунмарзӣ ва ҷалб кардани онҳо ба ҳаёти фарҳангӣ ва иқтисодии Тоҷикистон;
- ҳимоя намудани ҳуқуқу манфиатњо, шаъну шараф ва эътибори шаҳрвандони Ҷумҳурии Тоҷикистон дар хориҷи кишвар.

Натиљањои татбиќи самарабахши
 њадафњои пешбинигардида

Тадбирҳои зикршуда имкон медиҳанд, ки дар муддати ҳафт соли оянда модели нави иқтисодӣ амалӣ гардад, ҳадафҳои стратегии кишвар тадриљан татбиқ шаванд ва вазъи соҳаҳои иҷтимоӣ ба куллӣ тағйир ёбад.
Инчунин, дар доираи ин амалҳо шуғли аҳолӣ ба танзим даромада, сатҳи муҳоҷират ба хориҷи кишвар ба маротиб коҳиш меёбад ва барои мардум шароити зиндагии шоиста фароҳам оварда мешавад. 
Дар баробари ин, сатҳи зиндагӣ ва дарозумрии аҳолӣ боло рафта, фавти модару кӯдак паст мегардад.	
Маърифату фарҳанги миллӣ рушд мекунад, эҳтирому арҷгузорӣ ба мероси гузашта ва забони давлатӣ афзуда, ҳисси ватандӯстӣ, ифтихор аз арзишҳои миллӣ таќвият меёбад. 
Ҳуқуқу озодиҳои инсон ва манфиатҳои шаҳрвандон таъмин шуда, волоияти қонун пойдор мегардад. 
Равобит ва ҳамкориҳои дуҷониба ва бисёрҷониба бо кишварҳо ва созмонҳои бонуфузи байналмилалӣ густариш ёфта, сиёсати “дарҳои кушода” дар ҳамаи самтҳои сиёсати хориҷӣ татбиқ мегардад ва муносибатҳои дӯстона бо кишварҳо вусъати тоза касб мекунанд.
Дар маҷмӯъ, мавқеи Ҷумҳурии Тоҷикистон дар минтақа ва ҷаҳон боз њам устувор мегардад ва барои рушди босуръати иқтисоди миллӣ имкони бештар фароҳам оварда мешавад.
Мо бовар дорем, ки њамроњ бо мардуми шарифи Тољикистон, неруњои фаъоли љомеаи шањрвандї, созмонњои љамъиятї ва дигар табаќањои иљтимоии кишвар њадафњои мазкурро амалї намуда, барои пешрафти Тољикистон роњи васеъ мекушоем ва аз худ барои наслњои оянда як давлати бонизому устувор ва кишвари ободу зеборо ба мерос мегузорем.

